
	1. ՀՀ տարածքային կառավարման և ենթակառուցվածքների նախարարություն
	12.12.2025թ.

	
	 N ԴԽ//44281-2025

	ՀՀ կառավարության մի շարք որոշումներում փոփոխություններ կատարելու մասին ՀՀ կառավարության որոշումների նախագծերի վերաբերյալ առաջարկություններ և դիտողություններ չունենք։
	

	2. ՀՀ առողջապահության նախարարություն

	12․12․2025թ․

	
	N ԱԱ/11/41652-2025

	ՀՀ կառավարության մի շարք որոշումներում փոփոխություններ կատարելու մասին նախագծերի վերաբերյալ առաջարկություններ չկան:
	

	3. ՀՀ էկոնոմիկայի նախարարություն
	12․12․2025թ․

	
	N 01/28881-2025

	Քննության առնելով Կառավարության համապատասխան որոշումների նախագծերը, որոնք վերաբերում են մի շարք պետական ոչ առևտրային կազմակերպությունների վերակազմավորումների գործընթացում վարչական ռեսուրսների միավորման ընթացակարգային դրույթներին՝ հայտնում ենք, որ Էկոնոմիկայի նախարարությունն իր իրավասությունների շրջանակներում վերջիններիս վերաբերյալ առաջարկություններ և առարկություններ չունի։
	

	4. ՀՀ մարդու իրավունքների պաշտպան
	29․12․2025թ․

	
	 N 01/13.1/6575-2025

	Նախագծերով առաջարկվում է միացման ձևով վերակազմակերպել արդեն իսկ գոյություն ունեցող հաստատությունները։
Մարդու իրավունքների պաշտպանը առաջարկվող փոփոխությունների առնչությամբ հատուկ ընդգծում է, որ ընտանեկան միջավայրում երեխայի ապրելու և հաշմանդամություն ունեցող անձանց անկախ ապրելու և համայնքում ներառվելու իրավունքները հնարավոր է երաշխավորել միայն ցանկացած տեսակի հաստատություններից դուրս ապրելու իրական հնարավորության ապահովմամբ։ 
Ավելին, Մարդու իրավունքների պաշտպանն անընդունելի է համարում, անգամ, փոքր խնամքի տների ստեղծումը 8-16 անձի համար, որոնք ունեն ինստիտուցիոնալացմանը բնորոշ հատկանիշներ։ 
Մինչդեռ՝ նշված փոփոխություններով, ըստ էության, պետության քաղաքականությունն իրականացվում է ոչ թե ապաինստիտուցիոնալացման, այլ հակառակը՝ ինստիտուցիոնալացման տրամաբանությամբ՝ հիմք ստեղծելով ավելի շատ թվով անձանց և երեխաների խնամքի տրամադրումը մեկ հաստատությունում իրականացնելու համար։ 
Վերոգրյալի հաշվառմամբ՝ անհրաժեշտ է վերանայել նշված կենտրոնների միացման ձևով վերակազմակերպելու քաղաքականությունը։
	Ընդունվել է ի գիտություն
Կազմակերպությունների միավորումը բացառապես միտված է կենտրոնացված կառավարման նոր մոդելի ներդրմանը՝ վարչական և սպասարկող անձնակազմի գործառույթների օպտիմալացման, կառավարման և վերահսկողության համակարգերի արդյունավետության բարձրացման նպատակով։ Գործընթացի արդյունքում շահառուների թվաքանակի փոփոխություն չի նախատեսվում, կազմակերպությունները միայն դե յուրե միացման ձևով վերակազմակերպվում են կառավարման և վարչական ծախսերի օպտիմալացման, ռեսուրսների ռացիոնալ բաշխման նպատակով, իսկ դե ֆակտո հաստատությունների շահառուները նույն թվաքանակով շարունակում են նույն ծառայությունները ստանալ նույն հաստատություններում։ Միաժամանակ, շարունակվում են աշխատանքները այլընտրանքային խնամքի ծառայությունների խթանման, այդ թվում խնամատարության ինստիտուտի զարգացման ուղղությամբ, ՀՀ աշխատանքի և սոցիալական հարցերի նախարարությունը նախաձեռնել է նաև ապաինստիտուցիոնալացման ճանապարհային քարտեզի մշակման գործընթաց։ Ճանապարհային քարտեզը կնպաստի խնամքի և սոցիալական աջակցության այլ ծառայությունների ապաինստիտուցիոնալացմանն ուղղված կառուցվածքային բարեփոխումների իրականացմանը, այդ ծառայությունների կազմակերպման ինստիտուցիոնալ ձևաչափերից աստիճանական անցմանը դեպի համայնքահենք, ներառական և անկախ կյանքի սկզբունքներին համահունչ ծառայությունների զարգացմանը։

	5. ՀՀ արդարադատության նախարարություն
	26.12․2025թ․

	
	 N //59854-2025

	1․ ««Հաղթանակ» շուրջօրյա խնամքի կենտրոն» պետական ոչ առևտրային կազմակերպությունը «Նորք» շուրջօրյա խնամքի կենտրոն» պետական ոչ առևտրային կազմակերպությանը միացման ձևով վերակազմակերպելու, «Նորք» շուրջօրյա խնամքի կենտրոն» պետական ոչ առևտրային կազմակերպությունը վերանվանելու, Մալաթիա-Սեբաստիայի մասնաճյուղ ստեղծելու, Հայաստանի Հանրապետության կառավարության 2002 թվականի նոյեմբերի 28-ի N 1905-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2002 թվականի նոյեմբերի 28-ի N 1908-Ն որոշումն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ 1) 4-րդ կետից հետո ամբողջ տեքստում ««Տարեց կամ հաշմանդամություն ունեցող անձանց շուրջօրյա խնամքի կենտրոն» պետական ոչ առևտրային կազմակերպություն» բառերի և դրանց համապատասխան հոլովաձևերի փոխարեն առաջարկվում է նշել «Նորք» շուրջօրյա խնամքի կենտրոն» պետական ոչ առևտրային կազմակերպության գործող անվանումը, քանի որ կազմակերպության անվանումը փոխվում է համապատասխան փոփոխության պետական գրանցումից հետո։
2. Նախագիծ 1-ի 5-րդ կետի 2-րդ ենթակետով նախատեսված է, որ Աշխատանքի և սոցիալական հարցերի նախարարը սույն որոշումն ուժի մեջ մտնելուց հետո եռամսյա ժամկետում պետք է ապահովի որոշակի գործընթացների իրականացումը։ Միևնույն ժամանակ, նույն կետի 2-րդ ենթակետի գ պարբերությամբ նախատեսվում է, որ «Տարեց կամ հաշմանդամություն ունեցող անձանց շուրջօրյա խնամքի կենտրոն» պետական ոչ առևտրային կազմակերպության տնօրենի կողմից պետք է ապահովվի Մալաթիա-Սեբաստիայի մասնաճյուղի կանոնադրության հաստատումը և իրավաբանական անձանց գրանցում իրականացնող մարմնի կողմից հաշվառումը։ 
Այս կապակցությամբ հարկ է նշել, որ իրավաբանական անձանց գրանցում և հաշվառում իրականացնող մարմին է հանդիսանում Արդարադատության նախարարության իրավաբանական անձանց պետական ռեգիստրի գործակալությունը։ Վերոգրյալով պայմանավորված՝ առաջարկվում է հստակեցնել հիշյալ ձևակերպումը։ 
Նույն դիտարկումը վերաբերում է նաև «Հայաuտանի Հանրապետության աշխատանքի և uոցիալական հարցերի նախարարության «Մարի Իզմիրլյանի անվան մանկատուն» պետական ոչ առևտրային կազմակերպությունը «Երևանի «Մանկան տուն» պետական ոչ առևտրային կազմակերպությանը միացման ձևով վերակազմակերպելու, «Երևանի «Մանկան տուն» պետական ոչ առևտրային կազմակերպությունը վերանվանելու, Մարի Իզմիրլյանի մասնաճյուղ ստեղծելու, Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություններ կատարելու և Հայաստանի Հանրապետության կառավարության 2003 թվականի հունվարի 23-ի N 210-Ն որոշումն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ 2), ««Երևանի Աջափնյակ վարչական շրջանի երեխաների սոցիալական հոգածության կենտրոն» և «Երեխայի և ընտանիքի աջակցության կենտրոն» պետական ոչ առևտրային կազմակերպությունները Հայաստանի Հանրապետության աշխատանքի և սոցիալական հարցերի նախարարության «Երևանի «Զատիկ» երեխաներին աջակցության կենտրոն» պետական ոչ առևտրային կազմակերպությանը միացման ձևով վերակազմակերպելու, Հայաստանի Հանրապետության աշխատանքի և սոցիալական հարցերի նախարարության «Երևանի «Զատիկ» երեխաներին աջակցության կենտրոն» պետական ոչ առևտրային կազմակերպությունը վերանվանելու, Աջափնյակի և Նուբարաշենի մասնաճյուղեր ստեղծելու, Հայաստանի Հանրապետության կառավարության 2003 թվականի հունվարի 23-ի N 209-Ն որոշման մեջ փոփոխություն կատարելու, Հայաստանի Հանրապետության կառավարության 2005 թվականի հուլիսի 21-ի N 1058-Ն և 2016 թվականի օգոստոսի 11-ի N 831-Ն որոշումներն ուժը կորցրած ճանաչելու մասին» Կառավարության որոշման նախագծի (այսուհետ՝ Նախագիծ 3) և ««Շիրակի մարզի երեխայի և ընտանիքի աջակցության կենտրոն» պետական ոչ առևտրային կազմակերպությունը «Գյումրու «Երեխաների տուն» պետական ոչ առևտրային կազմակերպությանը միացման ձևով վերակազմակերպելու, «Գյումրու «Երեխաների տուն» պետական ոչ առևտրային կազմակերպությունը վերանվանելու, Գյումրու մասնաճյուղ ստեղծելու, Հայաստանի Հանրապետության կառավարության 2002 թվականի հոկտեմբերի 31-ի N 1703-Ն և 2020 թվականի նոյեմբերի 26-ի N 1878-Ն որոշումներում փոփոխություններ կատարելու մասին» Կառավարության որոշման նախագծի (այսուհետ՝ Նախագիծ 4) 5-րդ կետերի 2-րդ ենթակետերին։
3․ Նախագիծ 1-ի 6-րդ կետում առաջարկվում է հստակեցնել «Տարեց կամ հաշմանդամություն ունեցող անձանց շուրջօրյա խնամքի կենտրոն» պետական ոչ առևտրային կազմակերպության և «Հաղթանակ» շուրջօրյա խնամքի կենտրոն» պետական ոչ առևտրային կազմակերպության միջև կնքված պայմանագրի վավերապայմանները՝ հստակություն ապահովելու համար։ Միևնույն ժամանակ, անհրաժեշտ է վերանայել և հստակ նշել, թե որոնք են սույն որոշումից բխող փոփոխություններ կատարելու մասին համաձայնագրերը կամ ինչ բնույթի փոփոխությունների մասին է խոսքը՝ հնարավոր տարընկալումից խուսափելու համար։
Նույն դիտարկումը վերաբերում է նաև Նախագիծ 2-ի 6-րդ կետում «Երեխայի շուրջօրյա խնամքի կենտրոն» պետական ոչ առևտրային կազմակերպության և Հայաuտանի Հանրապետության աշխատանքի և uոցիալական հարցերի նախարարության «Մարի Իզմիրլյանի անվան մանկատուն» պետական ոչ առևտրային կազմակերպության, Նախագիծ 3-ի 6-րդ կետում «Երեխայի և ընտանիքի աջակցության կենտրոն» պետական ոչ առևտրային կազմակերպության և «Երևանի Աջափնյակ վարչական շրջանի երեխաների սոցիալական հոգածության կենտրոն» և «Երեխայի և ընտանիքի աջակցության կենտրոն» պետական ոչ առևտրային կազմակերպության և Նախագիծ 4-ի 6-րդ կետում «Երեխայի և ընտանիքի աջակցության Շիրակի մարզի կենտրոն» պետական ոչ առևտրային կազմակերպության և «Շիրակի մարզի երեխայի և ընտանիքի աջակցության կենտրոն» պետական ոչ առևտրային կազմակերպության միջև կնքված պայմանագրերի վավերապայմաններին, ինչպես նաև համաձայնագրերում կատարվող փոփոխություններին։ 
4․ Նախագիծ 2-ի 4-րդ կետից հետո ամբողջ տեքստում ««Երեխայի շուրջօրյա խնամքի կենտրոն» պետական ոչ առևտրային կազմակերպություն» բառերի և դրանց համապատասխան հոլովաձևերի փոխարեն անհրաժեշտ է նշել «Երևանի «Մանկան տուն» պետական ոչ առևտրային կազմակերպության գործող անվանումը, քանի որ կազմակերպության անվանումը փոխվում է համապատասխան փոփոխության պետական գրանցումից հետո։
5․ Նախագիծ 2-ի 7-րդ կետի 2-րդ ենթակետով նախատեսվում է որոշման 3-րդ կետի 2-րդ ենթակետով սահմանել, որ Երեխայի շուրջօրյա խնամքի կենտրոն» պետական ոչ առևտրային կազմակերպության գործունեության առարկան է խնամքը և դաստիարակությունը։ Հարկ է նշել, որ հստակեցման կարիք ունի այն, թե որ սուբյեկտների շրջանակն է ընդգրկվում նշված պետական ոչ առևտրային կազմակերպության գործունեության առարկայի մեջ՝ հնարավոր տարընկալումը կանխելու և գործունեության առարկան առավել որոշակի ձևակերպելու նպատակով։
Նույն դիտարկումը վերաբերում է նաև Նախագիծ 3-ի և Նախագիծ 4-ի 7-րդ կետի 2-րդ ենթակետերին։
6․ Նախագիծ 3-ի 4-րդ կետից հետո ամբողջ տեքստում ««Երեխայի և ընտանիքի աջակցության կենտրոն» պետական ոչ առևտրային կազմակերպություն» բառերի և դրանց համապատասխան հոլովաձևերի փոխարեն առաջարկվում է նշել ««Երևանի «Զատիկ» երեխաների աջակցության կենտրոն» պետական ոչ առևտրային կազմակերպության գործող անվանումը, քանի որ կազմակերպության անվանումը փոխվում է համապատասխան փոփոխության պետական գրանցումից հետո։
7․ Նախագիծ 4-ի 1-ին կետում «Անանիա Շիրակացու 10» բառերից հետո առաջարկվում է հանել «, Մկրտիչ Յաղուբյան նրբանցք 13» բառերը։
8․ Նախագիծ 4-ի 4-րդ կետից հետո ամբողջ տեքստում ««Երեխայի շուրջօրյա խնամքի Շիրակի մարզի կենտրոն» պետական ոչ առևտրային կազմակերպություն» բառերի և դրանց համապատասխան հոլովաձևերի փոխարեն առաջարկվում է նշել ««Գյումրու «Երեխաների տուն» պետական ոչ առևտրային կազմակերպության գործող անվանումը, քանի որ կազմակերպության անվանումը փոխվում է համապատասխան փոփոխության պետական գրանցումից հետո։

	6. ՀՀ ֆինանսների նախարարություն
	20.01.2026թ․

	
	 N 01/34-2/29678-2025

	Նախագծերի (այսուհետ՝ Նախագիծ) փաթեթով նախատեսվում է մի շարք ՊՈԱԿ-ների միացում և վերանվանում, մասնավորապես.
Նախագիծ 1. Առաջարկվում է «Հաղթանակ» շուրջօրյա խնամքի կենտրոն» ՊՈԱԿ-ը միացման ձևով վերակազմակերպել` միացնելով «Նորք» շուրջօրյա խնամքի կենտրոն» ՊՈԱԿ-ին՝ վերջինս վերանվանելով «Տարեց կամ հաշմանդամություն ունեցող անձանց շուրջօրյա խնամքի կենտրոն» ՊՈԱԿ,
Նախագիծ 2. Առաջարկվում է «Երևանի Մարի Իզմիրլյանի անվան մանկատուն» ՊՈԱԿ-ը միավորել «Երևանի Մանկան տուն» ՊՈԱԿ-ին՝ վերանվանելով «Երևանի Երեխայի շուրջօրյա խնամքի կենտրոն ՊՈԱԿ,
Նախագիծ 3. «Շիրակի մարզի երեխայի և ընտանիքի աջակցության կենտրոն» ՊՈԱԿ-ը միավորել «Գյումրու «Երեխաների տուն» ՊՈԱԿ-ին՝ վերանվանելով «Երեխայի և ընտանիքի աջակցության Շիրակի մարզի կենտրոն» ՊՈԱԿ,
Նախագիծ 4. «Երևանի երեխայի և ընտանիքի աջակցության կենտրոն», «Երևանի Աջափնյակ համայնքի երեխաների սոցիալական հոգածության կենտրոն» ՊՈԱԿ-ները միավորել «Երևանի «Զատիկ» երեխաների աջակցության կենտրոն» ՊՈԱԿ-ին՝ վերանվանելով «Երեխայի և ընտանիքի աջակցության կենտրոն» ՊՈԱԿ։
Նախագծի վերաբերյալ առանձնացվել են մի շարք դիտարկումներ, որոնք կարիք ունեն պարզաբանման: Մասնավորապես.
Նախագծին կից ներկայացված հիմնավորման մեջ նշվում է «համապարփակ կառավարման նոր մոդելի» ներդրման մասին, սակայն հարկ է նշել, որ Նախագծին կից հիմնավորմամբ ներկայացված չէ տվյալ մոդելի բովանդակային հայեցակարգը, ինչը թույլ չի տալիս գնահատել առաջարկվող փոփոխությունների ամբողջական տրամաբանությունն ու դրանց համապատասխանությունը ոլորտի առջև ծառացած խնդիրներին։ Հետևաբար, առաջարկում ենք առաջնահերթ մշակել և ներկայացնել ՊՈԱԿ-ների կառավարման նոր մոդելի հայեցակարգը՝ հստակեցնելու համար, թե կառուցվածքային ինչ փոփոխություններ են նախատեսվում, որն է այդ մոդելի առանձնահատկություններն ու տարբերությունը գործող համակարգից, և ինչպիսի ազդեցություն է այն ունենալու ՊՈԱԿ-ների ֆինանսական միջոցների արդյունավետ կառավարման վրա։













Ըստ հիմնավորման, ՊՈԱԿ-ների վերակազմակերպման արդյունքում ակնկալվում է վարչական անձնակազմի օպտիմալացում։ Մասնավորապես, կրկնվող կամ համընկնող գործառույթներ իրականացնող հաստիքների կրճատումը թույլ կտա նվազեցնել ընդհանուր վարչական ծախսերը և բարձրացնել կառավարման համակարգի արդյունավետությունը։
Այս կապակցությամբ հարկ ենք համարում նշել, որ Նախագծերին կից ներկայացված փաստաթղթերում չի բացահայտվում, թե օպտիմալացումն ինչպես է նպատակաուղղված արդյունավետ կառավարմանը և ինչպիսի արդյունքներ են ակնկալվում, ինչպես նաև հաստիքների կրճատման փոխարեն կից տեղեկանքով նախատեսվում է գործող հաստիքների ընդհանուր թվի ավելացում՝ ըստ նոր չափորոշիչների։ Ներկայացված չէ նաև օպտիմալացման արդյունքում վերը նշված կազմակերպությունների գծով ակնկալվող տնտեսումների և դրանք, ըստ առանձին ծախսային ուղղությունների, հետագայում տեղաբաշխելու վերաբերյալ տեղեկատվությունը, ինչը հնարավորություն կտար գնահատելու նաև առաջարկվող գործընթացի արդյունավետությունը՝ հանրային ֆինանսների կառավարման տեսանկյունից: Ուստի Նախագծի հիմնավորմամբ՝ վարչական ծախսերի օպտիմալացման մասով խնդրում ենք ներկայացնել համապատասխան հաշվարկներ տնտեսվող գումարների վերաբերյալ՝ ներառելով տեղեկատվություն, թե որ հաստիքներն են կրճատվելու՝ հաշվի առնելով նաև ՀՀ 2026թ. պետական բյուջեում սույն Նախագծով նախատեսվող միավորմանը հավակնող ՊՈԱԿ-ների աշխատակազմերի աշխատավարձերի բարձրացման հանգամանքը:
Միաժամանակ հայտնում ենք, որ ներկայումս շրջանառվում են «Տարեց կամ հաշմանդամություն ունեցող անձանց խնամքի (բացառությամբ խնամատար ընտանիքներում կամ խնամակալի կամ հոգաբարձուի ընտանիքում իրականացվող խնամքի) տրամադրման նվազագույն չափորոշիչները հաստատելու մասին» և «Երեխաներին տրամադրվող խնամքի (բացառությամբ խնամատար ընտանիքներում կամ խնամակալի կամ հոգաբարձուի ընտանիքում իրականացվող խնամքի) տրամադրման նվազագույն չափորոշիչները հաստատելու մասին» հրամանների նախագծերը, որոնցով նախատեսվում են նշված ՊՈԱԿ-ներում իրականացնել հաստիքային միավորների էական ավելացում։ Հետևաբար, այս համատեքստում պարզաբանված չէ Նախագծով առաջարկվող «կառավարման նոր մոդելի ներդրման» տրամաբանությունը։



























































	
1. Ընդունվել է ի գիտություն

Նախագծով նախատեսվող փոփոխությունները ուղղված չեն ՊՈԱԿ-ների կառավարման նոր, ինքնուրույն հայեցակարգային մոդելի ձևավորմանը։ «Համապարփակ կառավարման նոր մոդել» ձևակերպումն այս դեպքում վերաբերում է գործող համակարգի շրջանակներում կառավարման գործընթացների օպտիմալացմանը, մասնավորապես՝ կրկնվող գործառույթների և ռեսուրսների կրճատմանը, կառավարման արդյունավետության բարձրացմանը և առկա կարողությունների առավել նպատակային օգտագործմանը։ Հաշվի առնելով վերոգրյալը՝ տվյալ փուլում առանձին բովանդակային հայեցակարգի մշակում և ներկայացում չի նախատեսվում

2. Ընդունվել է
«Տարեց կամ հաշմանդամություն ունեցող անձանց խնամքի (բացառությամբ խնամատար ընտանիքներում կամ խնամակալի կամ հոգաբարձուի ընտանիքում իրականացվող խնամքի) տրամադրման նվազագույն չափորոշիչները հաստատելու մասին» և «Երեխաներին տրամադրվող խնամքի (բացառությամբ խնամատար ընտանիքներում կամ խնամակալի կամ հոգաբարձուի ընտանիքում իրականացվող խնամքի) տրամադրման նվազագույն չափորոշիչները հաստատելու մասին» հրամանների նախագծերը՝ ՊՈԱԿ-ներում հաստիքային միավորների ավելացման նպատակով, նախատեսվում է իրականացնել 2027-2028 թվականններին: Ինչ վերաբերվում է 2026 թվականի ընթացքում ՊՈԱԿ-ների վերակազմակերպման արդյունքում վարչական անձնակազմի օպտիմալացմանը, նշեմ, որ օպտիմալացման արդյունքում կմիավորվեն տնօրենի, տնօրենի տեղակալի, իրավախորհրատուի, գլխավոր հաշվապահի, հաշվապահի, տնտեսագետի, կադրերի տեսուչի, գործավարի հաստիքները, ինչպես նաև կկրճատվեն որոշակի սպասարկող անձնակազմի հաստիքներ՝ վարորդ, տնտեսվար, վարսավիր, դերձակ, կոշկակար և այլն: Արդյունքում կտնտեսվի մոտ 119,695.7 հազար դրամ ֆինանսական միջոց, որը 73 հաստիքային միավորի համար նախատեսված ինը ամիսների աշխատավարձն է: Մասնավորապես ««Հաղթանակ» շուրջօրյա խնամքի կենտրոն» և Նորք» շուրջօրյա խնամքի կենտրոն» ՊՈԱԿ-ների միավորման արդյունքում կտնտեսվի մոտ 32,894.8 հազար դրամ 20 հաստիքային միավոր, «Մարի Իզմիրլյանի անվան մանկատուն» և «Երևանի « Մանկան տուն» ՊՈԱԿ-ների միավորման արդյունքում կտնտեսվի մոտ 36,481.5 հազար դրամ 20 հաստիքային միավոր, «Գյումրու Երեխաների տուն» և Շիրակի մարզի երեխայի և ընտանիքի աջակցության կենտրոն» ՊՈԱԿ-ների միավորման արդյունքում կտնտեսվի մոտ 28,098.7 հազար դրամ՝ 14.5 հաստիքային միավոր և «Երևանի «Զատիկ» ԵԱԿ», Երեխայի և ընտանիքի աջակցության կենտրոն» և Երևանի Աջափնյակ վարչական շրջանի երեխաների սոցիալական հոգածության կենտրոն» ՊՈԱԿ-ների միավորման արդյունքում կտնտեսվի մոտ 22,220.6 հազար դրամ՝ 18.5 հաստիքային միավոր, կամ կտնտեսվի մոտ 119,695.6 հազար դրամ:

	7. ՀՀ արդարադատության նախարարություն
	22.01.2026թ․

	
	 N /27.3/2219-2026

	Ի պատասխան Ձեր՝ 2026 թվականի հունվարի 13-ի թիվ ԱԹ/ԳԽ/854-2026 գրության՝ 
հայտնում ենք, որ «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որի՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը: (...): 
Իսկ Հայաստանի Հանրապետության կառավարության 2021 թվականի փետրվարի 25-ի N 252-Լ որոշման հավելվածի 15-րդ կետը, համաձայն որի՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: (․․․):
Ձեր կողմից ներկայացված ««Հաղթանակ» շուրջօրյա խնամքի կենտրոն» պետական ոչ առևտրային կազմակերպությունը «Նորք» շուրջօրյա խնամքի կենտրոն» պետական ոչ առևտրային կազմակերպությանը միացման ձևով վերակազմակերպելու, «Նորք» շուրջօրյա խնամքի կենտրոն» պետական ոչ առևտրային կազմակերպությունը վերանվանելու, Մալաթիա-Սեբաստիայի մասնաճյուղ ստեղծելու, Հայաստանի Հանրապետության կառավարության 2002 թվականի նոյեմբերի 28-ի N 1905-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2002 թվականի նոյեմբերի 28-ի N 1908-Ն որոշումն ուժը կորցրած ճանաչելու մասին», «Հայաuտանի Հանրապետության աշխատանքի և uոցիալական հարցերի նախարարության «Մարի Իզմիրլյանի անվան մանկատուն» պետական ոչ առևտրային կազմակերպությունը «Երևանի «Մանկան տուն» պետական ոչ առևտրային կազմակերպությանը միացման ձևով վերակազմակերպելու, «Երևանի «Մանկան տուն» պետական ոչ առևտրային կազմակերպությունը վերանվանելու, Մարի Իզմիրլյանի մասնաճյուղ ստեղծելու, Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություններ կատարելու և Հայաստանի Հանրապետության կառավարության 2003 թվականի հունվարի 23-ի N 210-Ն որոշումն ուժը կորցրած ճանաչելու մասին», ««Երևանի Աջափնյակ վարչական շրջանի երեխաների սոցիալական հոգածության կենտրոն» և «Երեխայի և ընտանիքի աջակցության կենտրոն» պետական ոչ առևտրային կազմակերպությունները Հայաստանի Հանրապետության աշխատանքի և սոցիալական հարցերի նախարարության «Երևանի «Զատիկ» երեխաներին աջակցության կենտրոն» պետական ոչ առևտրային կազմակերպությանը միացման ձևով վերակազմակերպելու, Հայաստանի Հանրապետության աշխատանքի և սոցիալական հարցերի նախարարության «Երևանի «Զատիկ» երեխաներին աջակցության կենտրոն» պետական ոչ առևտրային կազմակերպությունը վերանվանելու, Աջափնյակի և Նուբարաշենի մասնաճյուղեր ստեղծելու, Հայաստանի Հանրապետության կառավարության 2003 թվականի հունվարի 23-ի N 209-Ն որոշման մեջ փոփոխություն կատարելու, Հայաստանի Հանրապետության կառավարության 2005 թվականի հուլիսի 21-ի N 1058-Ն և 2016 թվականի օգոստոսի 11-ի N 831-Ն որոշումներն ուժը կորցրած ճանաչելու մասին» և ««Շիրակի մարզի երեխայի և ընտանիքի աջակցության կենտրոն» պետական ոչ առևտրային կազմակերպությունը «Գյումրու «Երեխաների տուն» պետական ոչ առևտրային կազմակերպությանը միացման ձևով վերակազմակերպելու, «Գյումրու «Երեխաների տուն» պետական ոչ առևտրային կազմակերպությունը վերանվանելու, Գյումրու մասնաճյուղ ստեղծելու, Հայաստանի Հանրապետության կառավարության 2002 թվականի հոկտեմբերի 31-ի N 1703-Ն և 2020 թվականի նոյեմբերի 26-Ի N 1878-Ն որոշումներում փոփոխություններ կատարելու մասին» Հայաստանի Հանրապետության կառավարության որոշումների նախագծերի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություն չի տրամադրվում հաշվի առնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասը և Հայաստանի Հանրապետության կառավարության 2021 թվականի փետրվարի 25-ի N 252-Լ որոշման հավելվածի 15-րդ կետը:

	Ընդունվել է ի գիտություն

	8. ՀՀ վարչապետի աշխատակազմի սոցիալական հարցերի վարչություն
	02․03․2026թ․

	
	N 02/11.4/6203-2026

	Նախագծի վերաբերյալ առկա են հետևյալ դիտարկումները.
1.	Լրացուցիչ հիմնավորման կարիք ունի վերակազմակերպումը միացման ձևով իրականացնելու, միացվող կազմակերպության ընտրության նախապատվության, վերակազմակերպման արդյունքում վերանվանում իրականացնելու նպատակահարմարությունը՝ հաշվի առնելով նաև նախագծին կից հիմնավորման 1-ին բաժնում ներկայացված միտքն այն մասին, որ միատեսակ ծառայությունների կարիք ունեցող երեխաների կենտրոնացումը մեկ հաստատությունում դեմ է ներառականությանը, ինչպես նաև խոչնդոտում է մասնագետների հավասարաչափ պրոֆեսիոնալիզմի ձևավորմանը։
2.	Նախագծին կից հիմնավորման 5-րդ բաժինն անհրաժեշտ է խմբագրել՝ հաշվի առնելով 2-րդ և 3-րդ բաժինները, ըստ որոնց, նախագծի ընդունման արդյունքում կօպտիմալացվեն վարչական ծախսերը:
3.	Լրացուցիչ պարզաբանման կարիք ունի այն, թե արդյոք առկա են վերլուծություններ նախագծի ընդունման և օպտիմալացման արդյունքում շահառուների վրա ազդեցության մասով՝ հաշվի առնելով նաև մարդու իրավունքների պաշտպանի կողմից ներկայացված դիտարկումներն ու արձանագրված խնդիրները:
	
1. Ընդունվել է
Նախագծին կից հիմնավորման 2-րդ բաժինը խմբագրվել է և ներառում է բոլոր անհրաժեշտ հիմնավորումները

1. Ընդունվել է
Նախագծին կից հիմնավորման 5-րդ բաժինը խմբագրել է

1. Ընդունվել է
Նախագծին կից հիմնավորման 2-րդ բաժինը լրացվել է համապատասխան հիմնավորումով:


	9. ՀՀ վարչապետի աշխատակազմի իրավաբանական վարչություն

	02․03․2026թ․

	
	N 02/11.4/6203-2026

	Հարկ է նկատի ունենալ, որ ներկայացված նախագծի վերնագիրն անհրաժեշտ է համապատասխանեցնել ՀՀ վարչապետի 2025 թվականի № 02/07.19/21754-2025 հանձնարարականի պահանջներին:
	Ընդունվել է



